
	Հ/Հ
	Առաջարկ
	Եզրակացություն

	1.
	Հավելված 1-ի 4.1 կետը լրացնել ՊԵԿ-ի աշխատակցով։ 
	Չի ընդունվել
Պետական եկամուտների կոմիտեն արդեն իսկ օժտված է ստուգումների անցկացման և վերաբերելի այլ լիազորություններով, որոնց շրջանակներում իրականացնում է իր գործառույթները, իսկ խնդրո առարկա հարաբերությունները նեղ են՝ դրանց կարգավորումը միտված լինելով բացառապես հարկադիր լուծարման ընթացակարգային մասի ապահովմանը:

	2.
	Ինչ կապ ունի Պրոբացիայի ծառայությունը իրավաբանական անձի լուծարման հետ։ Այն պետք է իրականացնի կամ Ֆինանսների նախարարությունը, կամ ՊԵԿ-ը։
	Չի ընդունվել
«Պրոբացիայի մասին» օրենքի 15.1-ին հոդվածի 1-ին մասի համաձայն՝ իրավաբանական անձի նկատմամբ քրեաիրավական ներգործության միջոցների կիրառումը ապահովում է Պրոբացիայի ծառայությունը:
Քրեակատարողական օրենսգրքի 129-րդ հոդվածի 1-ին մասի համաձայն՝ իրավաբանական անձի նկատմամբ նշանակված հարկադիր լուծարման կատարումն ապահովում է Պրոբացիայի ծառայությունը:

	3.
	Հավելված 2-ը թերի է և այն իմ կարծիքով ենթակա չէ ներկայացնելու հաստատման։ Էական տարբերություններ կան իրավաբանակն անձի լուծարման Քաղաքացիական օրենսգրքով սահմանված նորմերի, ժամկետների և ներկայացվող նախագծի միջև։ Նախագծի թերություններն ու բացթողումները այնքան շատ են, որ հնարավոր չէ առանց խորը վերլուծության առաջարկություններ անել:
	Չի ընդունվել
Քրեակատարողական օրենսգրքի 129-րդ հոդվածի 3-րդ մասի համաձայն՝ իրավաբանական անձի հարկադիր լուծարումն իրականացվում է Հայաստանի Հանրապետության քաղաքացիական օրենսգրքի 67-70-րդ հոդվածներով սահմանված կանոններով՝ հաշվի առնելով նույն հոդվածով սահմանված առանձնահատկությունները: Իրավաբանական անձի հարկադիր լուծարման նպատակով լուծարման հանձնաժողովի ձևավորման կարգը, լուծարման կարգը և ժամկետները սահմանում է Հայաստանի Հանրապետության կառավարությունը: Նույն հոդվածի 4-րդ մասի համաձայն՝ Պրոբացիայի ծառայությունը Հայաստանի Հանրապետության կառավարության սահմանած կարգով նշանակում է լուծարման հանձնաժողով (լուծարող) և սահմանում է լուծարման կարգն ու ժամկետները:








